
ҲАЙВОНЛАРНИ БИОМЕТРИК АЛОМАТЛАРИ АСОСИДА 

ИДЕНТИФИКАЦИЯ ҚИЛИШ МАСАЛАЛАРИ 

т.ф.д., проф. А.Х.Нишанов (ТАТУ), 

Ф.М.Зарипов (ТАТУ таянч докторант) 

Биометрия термини грек тилидан олинган бўлиб “био” бу ҳаёт ва 

“метрикос” ўлчов билан боғлиқ деган маънони англатади. Инсонлар бир-

бирини таниш учун интуитив равишда юз, овоз, юриш ҳаракати каби 

хусусиятларга асосланади. Бирор бир физиологик ёки ҳатти-ҳаракатга мос 

биометрик хусусиятлар инсонларнинг уникал шахслигини тасдиқлашда 

ҳавфсизликни асоси бўлиб ҳисобланади [4]. Булар биометрик 

идентификаторлар, жиҳатлар ёки хусусиятлар деб аталади. 

Биометрик идентификация методларини юқори ҳавфсизликни 

таъминлайди. Аутентификация ва идентификация тизимлари орқали аниқлик 

ва ишончлилик сақланади. Биометрик идентификация тизимларини классик 

аутентификация ёндашувларидаги айрим камчиликларни бартараф қилади, 

масалан токенларга асосланган тизимлар. Биометрия технологиялари нафақат 

автомат аутентификация методини тақдим қилади, бундан ташқари 

фойдаланувчи учун бирор бир маълумотни ёдлаб қолиш ёки токенларни 

сақлашни талаб қилмайди [6].  

Биометрик аломатлар танлаб олиш критериялари асосида ўрганилган ва 

фильтрланган бўлиши лозим. Биометрик идентификаторлар тизимнинг техник 

ва эксплуатацион талабларига мос бўлиши керак. Талабларни қуйида 

хусусиятлар асосида белгилаш мумкин. Универсаллик, идентификатор 

фойдаланувчи соғлиги ёки конфиденциаллигига таъсир қилмасдан ўлчаш 

имкони эга бўлиши лозим. Уникаллик, танланган идентификатор икки 

объектни ажратиш имконига эга етарлича аломатларни ўз ичига олиши керак. 

Унумдорлик, тизимнинг ишлаши учун етарлича аниқлик, тезлик ва 

ишончлиликга эга бўлиши лозим. Яна бир муҳим параметрлардан бири бу 

четлаб ўтиш имконияти, яъни идентификацтор тизимни алдаш йўли билан 

идентификация қилишдан сақланиш имконига эга бўлиши керак. 

Қорамолларни анъанавий идентификация қилиш тизимларидаги 

муаммолардан бири бу тизимнинг ҳайвонларга ўрнатилган қурилмаларга 

боғланиб қолиши. Қорамолларнинг биометрик идентификаторларига 

асосланган тизимда бундай муаммо келиб чиқмайди. Бундай биометрик 

идентификаторларга қорамолларнинг бурун қисми тасвири, кўз қорачиғи 

тасвири, қорамолнинг ташқи терисидаги аломатлар киради. Бу биометрик 

идентификаторларга асосланган тизим ишончли ва ҳавфсиз ҳисобланади. 

Бошқа тарафдан бу тизимларда маълумот йиғиш ва аниқлик жиҳатдан 

муаммолар келиб чиқади, шу сабабли бу тадқиқот соҳаси ҳозирда 

ривожланиш босқичида. 

Қорамолларнинг биометрик аломатлари устида бир қанча тадқиқотлар 

олиб борилган, қорамолларнинг бурун қисми тасвири [1], қўз қорачиги 

тасвири [3], юз тасвири [2] ва ДНК профили [5] орқали идентификация қилиш. 

Бу идентификаторларнинг ҳар бирини ўлчаш ва маълумотлар базасига ёзиш 

имкониятида эга. Уларнинг ҳар бири ўз уникаллик даражасига эга. Бундан 

ташқари қормамолларни биометрик идентификация қилиш RFID тизимларга 

қараганда афзалликларга эга, қўшимча қурилмалар талаб қилмайди. 

Қорамолларнинг бурун қисми тасвирлари инсоннинг бармоқ излари 

уникаллиги каби хусусиятларга эга. Бурун қисми фарқланувчи биометрик 

аломатлари иккита пушталар(бўртик, beads) ва эгатлар (канал, ridge) 

намуналарига эга (1-расм). Пушталар намунаси нотекис тузилишга эга ва 

унинг шакли орол шаклига ўхшаш бўлса эгатлар эса ороллар орасидаги 

дарёларга ўхшайди. Пушталар(бўртик) ва эгатлар (канал) қорамолларни таниб 

олиш учун уникал биометрик идентификатор бўлиб ҳисобланади. Қорамол 

бурун қисми тасвири тадқиқотлар натижасида аниқ ва вақт давомида ўзгармас 

биометрик идентификатор сифатида қабул қилинган. Бу идентификатор 

устида 1921 йилдан буён тадқиқот олиб борилмоқда. 

1-расм. Қорамолнинг бурун қисми тасвиридаги биометрик аломатлар. Чап 

томонда фото тасвир ва ўнг томонда сиёҳ ёрдамида нусха олиш 

Қорамолларнинг бурун қисми тасвирини йиғиш фото-видео камералар 

ва сиёҳ ёрдамида амалга оширилади. Сиёҳ ёрдамида маълумот йиғишда 

қорамолнинг бурун қисмида сиёҳ суркаб нусха олинади ва рақамлаштирилган 

тасвир маълумотлар базасига киритилади (1-расм). Бу усул аниқ кўрсатишига 

қарамай маълумот йиғиш учун кўпроқ вақт сарфлаш масаласига эга. Фото-

видео камералар ёрдамида маълумот йиғишда қорамолнинг бурун қисми 

сифатли тасвири расмга олинади, махсус усуллар ёрдамида қайта ишланади ва 

маълумотлар базасига ёзилади.  

Биометрик аломатлар ёрдамида ҳайвонларни идентификация қилиш 

классик идентификация қилиш усуллари қараганда бир қанча афзалликларга 

эга. Классик усулларидаги қурилмалар боғланиб қолиш, қурилмаларнинг 

ишдан чиқиши, йўқолиши каби муаммолар биометрик тизимларда 

учраймайди. Бу услубият тадқиқотчиларни кенг жалб қилишига қарамай бу 

тизимлардаги биометрик маълумот базаси, функция ва алгоритмларни 

стандартлаштириш каби муаммолар сабабли кенг жорий қилинмаган. Хулоса 

қилиб шуни айтиш мумкинки, биометрик идентификация тизимларини 

мавжуд RFID тизимлар билан биргаликда қўллаш орқали юқори унумдорликга 

эга тизимни яратиш мумкин. 

ЧОРВА ФЕРМАЛАРИДА РАЦИОННИ АВТОМАТИК 

ШАКЛЛАНТИРИШ МАСАЛАСИ 

PhD, доц. Б.С.Самандаров (ТАТУ) 

Аннотация. Мақолада интернет ашёлари (IoT) ва сенсор 

технологияларининг ривожланиши ортидан динамик маълумотлар оқимини 

реал вақт режимида бошқаришнинг муҳимлиги муҳокама қилинган. Бу борада 

ресурсларни режалаштириш, кечикишни бошқариш, хатоларни аниқлаш ва 

бошқариш, адаптив бошқарув, юкламаларни мувозанатлаш ҳамда мониторинг 

ва таҳлил каби асосий вазифаларни қамраб олади. Мақолада шунингдек, 

динамик маълумотлар оқимини бошқаришнинг самарали алгоритмлари ва 

ёндашувларини ишлаб чиқишнинг аҳамияти урғуланади. 

Калит сўзлар: интернет ашёлари (IoT), сенсор технологиялари, реал 

вақт режимида бошқариш, адаптив бошқарув, маълумотлар оқими 

мониторинги 

Бугунги кунда чорвачиликда рационни автоматик шакллантириш 

соҳасида асбоб-ускуналар ва технология учун юқори бошланғич харажатлар, 

тизимларни интеграциялаш ва бошқаришдаги қийинчиликлар, ходимларни 

замонавий тизимларга ўқитиш зарурати, тизимдаги техник носозликлар ва 

узилишлар хавфи, қарамлик каби муаммолар сабабли уни амалиётга жорий 

қилишда фермерлар томонидан янги технологияларга нисбатан 

ишончсизликни келтириб чиқармоқда. 

Чорвачиликда озиқ-овқат маҳсулотларини автоматик шакллантириш 

соҳасидаги муаммоларни ҳал қилиш учун дастлабки харажатларни 

камайтириш бўйича молиявий стратегиялар, технологияларни босқичма-


